
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ 
 
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ կետի, ինչպես նաև ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 3-րդ և 77-րդ կետերի պահանջներով` Հայաստանի Հանրապետության կառավարությունը    ո ր ո շ ու մ     է.
1. «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N 1555-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն NN 1, 2, 3, 4 և 5 հավելվածների:
2. Սահմանել, որ.
1) Երևանի թիվ 191 դպրոցի վերակառուցման աշխատանքների և Հայաստանի Հանրապետության Արագածոտնի մարզի Քուչակ գյուղի մշակույթի տան ավարտման աշխատանքների տեխնիկական հսկողության ծառայությունների ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվիրատուի լիազորություններն իրականացնում է Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկը.
2) Երևանի թիվ 191 դպրոցի վերակառուցման աշխատանքների և Հայաստանի Հանրապետության Արագածոտնի մարզի Քուչակ գյուղի մշակույթի տան ավարտման աշխատանքների տեխնիկական հսկողության ծառայության ձեռքբերման գնման գործընթացներն իրականացվում են գնումների հայտարարությունը նախապես հրապարակելու միջոցով բանակցային ընթացակարգի կիրառմամբ:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:







ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.Անհրաժեշտությունը
Որոշման  նախագծի ընդունման առաջնահերթությունը պայմանավորված է Երևանի Կամերային երաժշտության ազգային կենտրոնի շենքի դահլիճի տանիքի վերականգնման աշխատանքների ֆինանսավորման,  ինչպես նաև Երևանի թիվ 191 դպրոցի վերակառուցման ու ՀՀ Արագածոտնի մարզի Քուչակի մշակույթի տան կառուցման աշխատանքների որակի տեխնիկական հսկողության ծառայությունների ձեռքբերման անհրաժեշտությամբ:

    2.      Ընթացիկ իրավիճակը և խնդիրները

Երևանի Կամերային երաժշտության ազգային կենտրոնի շենքի դահլիճի տանիքի վերականգնման անհրաժեշտության վերաբերյալ

       
Օբյեկտի փաստացի վիճակի վերաբերյալ
Երևանի Իսահակյան 1 հասցեում գտնվող Կամերային երաժշտության ազգային կենտրոնի մասնաշենքը կառուցվել է  1978 թվականին` Ս. Քյուրքչյանի անհատական նախագծով:
Վերջին վերանորոգումն իրականացվել է 2011 թվականի ՀՀ պետական բյուջեով՝ 11285.0 հազ. դրամի չափով, կատարվել են մանրահատակի փոխարինման, վարչական մասի վերանորոգման աշխատանքներ:
2016 թվականի  մայիսի 23-ին տեղի ունեցած ուժեղ քամու հետևանքով երաժշտության ազգային կենտրոնի շենքի տանիքը վնասվել է ամբողջությամբ և ենթակա է վերականգնման: 
Վնասված տեղանքի ուսումնասիրության և փրկարարական աշխատանքների իրականացման անհրաժեշտությամբ ՀՀ արտակարգ իրավիճակների նախարարության ճգնաժամային կառավարման ազգային կենտրոնի ահազանգով 2016 թվականի մայիսի 23-ին դեպքի վայր է մեկնել փրկարարական ջոկատ: 
Տեղազննման արդյունքում պարզվել է, որ ուժեղ քամուց տանիքի մետաղյա թիթեղները գրեթե ամբողջությամբ քշվել և ընկել են մոտակա այգին: Կցվում է  ՀՀ արտակարգ իրավիճակների նախարարության 2016 թվականի մայիսի 27-ի N 8/17.9/6376-16 գրության պատճենը:
Վնասված տանիքը լանջավոր է, հատակագծային չափերն են՝ 15.3x13.9մ:  
Ներկայումս, անձրևաջրերից վնասվում են նաև երաժշտության ազգային կենտրոնի ներքին մակերեսները, որոնց պահպանման համար անհրաժեշտ  է համարվում տանիքի վերականգման հրատապ միջոցառումների իրականացումը:
Առկա է նաև ՀՀ վարչապետի հանձնարարականը ՀՀ քաղաքաշինության, ՀՀ մշակույթի, ՀՀ արդարադատության և ՀՀ ֆինանսների նախարարությունների համատեղ քննարկման և համապատասխան առաջարկի ներկայացման վերաբերյալ:
Ըստ ՀՀ քաղաքաշինության նախարարության կողմից  խնդրի ուսումնասիրության արդյունքների՝ 

Առաջարկվում է.

Հնարավոր սեղմ ժամկետում սահմանված կարգով ձեռք բերել երաժշտության ազգային կենտրոնի շենքի տանիքի վերականգնման նախագծանախահաշվային փաստաթղթեր (էսքիզային նախագիծ և նախահաշիվ) և նշված աշխատանքները գնման ներկայացնել ՀՀ կառավարության 2011 թվականի փետրվարի 10-ի N 168-Ն որոշման կարգի 25-րդ կետի 6ա) ենթակետի համաձայն՝ ԲԸԱՀ ընթացակարգով, որպես Հայաստանի Հանրապետության կառավարության կողմից անհետաձգելի համարվող  դեպք, որի իրականացման ժամկետները կգերազանցեն 30 օրացուցային օրը:

    
  Շինաշխատանքների խոշորացված արժեքի վերաբերյալ

Ըստ «Երևաննախագիծ» փակ բաժնետիրական ընկերության ներկայացված նախնական հաշվարկի տանիքի վերականգնման աշխատանքների խոշորացված արժեքը կկազմի շուրջ 6431.0 հազ.դրամ:
Հաշվի առնելով վերոգրյալը, ՀՀ քաղաքաշինության նախարարի 2008 թվականի հունիսի 16-ի N 41-Ն հրամանի համաձայն՝ տեխնիկական հսկողության ծառայության արժեքը կկազմի՝ 6431.0x2%=128.6 հազ.դրամ, հեղինակային հսկողության արժեքը՝ 6431.0x0.6%=38.5 հազ.դրամ գումար:

Նախագծանախահաշվային փաստաթղթերի մշակման արժեքի վերաբերյալ

Հիմք ընդունելով ՀՀ քաղաքաշինության նախարարի 2008 թվականի փետրվարի 15-ի N 19-Ն հրամանի համաձայն միայն էսքիզային նախագծի և նախահաշվի մշակման արժեքը կկազմի՝ 6431.0x5%≈322.0 հազ.դրամ (այդ թվում փորձաքննության ծախսեր):

Առաջարկվում է.
· Օբյեկտը ֆինանսավորել ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի պատվիրատվությամբ իրականացվող ՀՀ Լոռու մարզի Վանաձորի բժշկական կենտրոնին 2016 թվականին հատկացված  գումարի վերաբաշխման միջոցով (որպես տնտեսված միջոց), 
· Օբյեկտի նախագծանախահաշվային փաստաթղթերի և շինարարական աշխատանքների գնումն իրականացնել բանակցային (ԲԸՀ) ընթացակարգի կիրառմամբ՝ գնումների հայտարարությունը նախապես հրապարակելու միջոցով: 
· Օբյեկտի նախագծի մշակման, շինաշխատանքների գնման և համակարգման լիազորությունները վերապահել ՀՀ մշակույթի նախարարության աշխատակազմին:
        Ընդամենը պահանջվող գումարի չափը կազմում է՝ 6431.0+128.6+38.5+322.0=6920.1հազ.դրամ


Երևանի թիվ 191 դպրոցի վերակառուցման և ՀՀ Արագածոտնի մարզի Քուչակի մշակույթի տան կառուցման աշխատանքների որակի տեխնիկական հսկողության ծառայությունների նոր գնման գործընթացների ապահովման վերաբերյալ

Առկա խնդիրների վերաբերյալ

ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի պատվիրատվությամբ իրականացվող Երևանի թիվ 191 դպրոցի վերակառուցման աշխատանքների և ՀՀ Արագածոտնի մարզի Քուչակի մշակույթի տան կառուցման աշխատանքների պետական գնման պայմանագրերը 2016 թվականի  մարտ ամսին  միակողմանի լուծվել են Պատվիրատուի կողմից:
Խնդրի համատեքստում կարևորվում է այն հանգամանքը, որ նշված օբյեկտների մասով տեխնիկական հսկողության ծառայությունների մատուցումը փաստացի դադարեցված է և պայմանագրի կողմ հանդիսացող՝ տեխնիկական հսկողության կապալառու կազմակերպությունը («Սուֆետ» սահմանափակ պատասխանատվությամբ ընկերություն) կրելով ֆինանսական կորուստներ, փոխադարձ համաձայնությամբ, 2016 թվականի հունիսի 20-ին կնքված N 4 համաձայնագրի համաձայն որոշել է լուծել ԲԸԾՁԲ-13/6 (Քուչակի մշակույթի տուն) և ԲԸԾՁԲ-14/2-1 (թիվ 191 դպրոց) պետական գնման պայմանագրերը:

     Առաջարկվում է .

Հիմք ընդունելով ՀՀ կառավարության  2016 թվականի հունիսի 23-ի N 656-Ն որոշման 3-րդ կետի առաջին ենթակետի պահանջները.
· Երևանի թիվ 191 դպրոցի վերակառուցման աշխատանքների և ՀՀ Արագածոտնի մարզի Քուչակի մշակույթի տան կառուցման աշխատանքների որակի տեխնիկական հսկողության ծառայությունների ձեռքբերման և համակարգման լիազորությունները վերապահել Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկին,
·  Երևանի թիվ 191 դպրոցի վերակառուցման աշխատանքների և ՀՀ Արագածոտնի մարզի Քուչակի մշակույթի տան կառուցման աշխատանքների որակի տեխնիկական հսկողության ծառայությունները գնման ներկայացնել համապատասխանաբար՝ 497262.873 հազ.դրամx1.2%≈5970.0 հազ.դրամ և 386000.0x 1.3%≈5000.0 հազ.դրամ ընդհանուր արժեքներով՝ ԲԸՀ ընթացակարգի կիրառմամբ:

3. Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման մասով իրականացվում են ՀՀ քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» ՀՀ  օրենքի և ՀՀ կառավարության 2011 թվականի փետրվարի 10-ի N 168-Ն որոշման պահանջներին համապատասխան:

4.	 Կարգավորման նպատակը և բնույթը
Ուժեղ քամուց վնասված տանիքի վերականգնում, շինարարական օբյեկտների որակի տեխնիկական հսկողության ծառայությունների գնում:

5.	Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության, ՀՀ մշակույթի նախարարությունների և ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի աշխատակիցներ:

6.	Ակնկալվող արդյունքը
Երևանի Կամերային երաժշտության ազգային կենտրոնի շենքի դահլիճի նոր տանիքի ձեռքբերում, շինարարական օբյեկտների որակի տեխնիկական հսկողության ծառայությունների մատուցման ապահովում:

































ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, պատվիրատուի լիազորություններ սահմանելու մասին» ՀՀ կառավարության   որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը. 
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ, ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը որոշման նախագծի վերաբերյալ իրազեկումը.
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագիծը տեղադրված է www.minurban.am կայքում.
2. Հասարակության մասնակցությունը. 
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:

